
1. Opning v/styreleiar 

 

2. Godkjenning av innkalling og sakliste 

 

3. Orientering frå Sognarådet IPR 

 

4. Orientering frå styreleiar 

 

5. Orientering frå administrasjonen, inkludert status på prosjekt 

PPT 

Styringsgruppa i prosjektet vurderte en planlagde framdriftsplanen som noko ambisiøs, og laga i 

haust ei ny. Dette er hovudaktivitetane: 

• 03.09.25 Oppstart, styringsgruppa 

• 24.10.25 Innsiktsøkt 1 (fysisk) 

• 29.10.25 Innsiktøkt 2 (fysisk) 

• Veke 44 og 45 Oppfølgingsintervju (digitalt) med kvar av PPT-samarbeida 

• 09.12.25 Innsiktsarbeid vert presentert for styret i Sogn KO 

• 07:01.26 Løysingsøkt (fysisk): Med tilsette i PPT-samarbeida 

• 20.01.26 Tilbakemelding på sluttrapport (digitalt): Med dei tilsette i PPT-samarbeida 

• 15.02.26 Innsikt ferdig bearbeida, og framlegg til vidare prosess ferdig 

• Mars 26 Handsaming i styret Sogn KO 

Den første innsiktsøkta vart gjennomført med representantar frå begge tenestene i lag med 

tillitsvalde. Det var ei god økt, der ein fekk samla mykje innsikt frå tenestene. Onsdag er det økt 

med leiarane og interessentane rundt tenestene.  

Lønn 

Nettverk for lønnstenester har hatt 2 møte. Det er mellom anna jobba vidare med mandatet til 

nettverket og korleis ein skal jobbe vidare, med slikt resultat. 

Mål 

• Felles rutinar, malar og system 

• Felles utfordringar 

• Like forsystem 

• Nokon må ta ansvar 

• Kompetanseheving 

• Fagstøtte 

Prioritert arbeid: 

• Kartlegge no-situasjon og identifisere behov (allereie gjort 90% i innsiktsfase) 

• Etablere nivå for minimum av digitalisering med tilhøyrande rutinar – kommunane må 

stille likt 

• Ressurs som sikrar framdrift i prosessar, som også fungerer som fagstøtte 

Møta har og avdekka vesentleg informasjon som ikkje kom fram i innsiktsarbeidet. Luster og Vik 

er allereie deltakarar i eit liknande nettverk gjennom SYS-IKT. Nettverk for lønstenester ønskjer 

difor å sjå på moglegheitene for samarbeid med dette nettverket, og kjem tilbake til styret i Sogn 

KO med informasjon og evt behov for justeringar i oppdraget. 

Søknadar prosjektskjøn 

Søknad om midlar til prosjektet om ressurskrevjande tenester er under arbeid og evt innspel frå 

kommunalsjefnettverket blir tekne inn før den blir sendt 3.11.2025. 

Søknad knytt til samfunnstryggleik og beredskap er under utvikling etter innspel i styremøtet 

20.10.2025. Det er og dialog med kontaktpersonar spelt inn frå kommunane. Prosjektleiar sender 

siste versjon til kommunedirektørar/kontaktpersonar torsdag 30.10, med tilbakemeldingsfrist 

31.10 klokka 12.00, før søknad vert innsendt innan fristen 03.11. 

 

6. Oppstart nye prosjekt 

Under møtet 20.10 vart det løfta nokre tema. Her er framlegg frå administrasjonen til korleis vi kan ta 

desse vidare: 

a. Oppfølging etablerte samarbeid 

Sogn KO set i gang ei rekke nye samarbeid. Er det fare for at dei allereie etablerte samarbeida 

vert gløymd? Det er nyttig me ei drøfting i møtet om korleis vi føl opp eksisterande 

samarbeid, og vidareutviklar dei. 

 Framlegg til vidare prosess: 

• Administrasjonen lagar: 

o Oversyn etablerte samarbeidet der Sogn KO har eller bør ha fokus 

o Plan for administrativ oppfølging og styre si oppfølging av etablerte samarbeid. 

o Gjennomgang av eksisterande avtalar interkommunale samarbeid.  

• Saka kjem til styret på møte i mars/april 

b. Velferdsteknologi 

Styret ønskjer å utveksle erfaringar og behov, og få innspel til korleis ein kan jobbe med 

temaet interkommunalt. Framlegg vidare handsaming: 

• Saka på sakskartet 2. kvartal 2026. Administrasjonen finn ekstern innleiar som kan 

fasilitere ei drøfting i fortsetjinga av eit styremøte. 

c. Klimarisikoanalyse Sogn 

Vedlagt ligg invitasjon frå Noradapt (Norsk senter for berekraftig klimatilpassing) til 

kommunane om gjennomføring av ei klimarisikoanalyse. Ei slik analyse er allereie laga for 

Årdal kommune.  

Det blir anbefalt at kvar kommune etablerer ei intern prosjektgruppe som deltek i 

oppstartsmøte i sin kommune, eit lokalt arbeidsseminar i eigen kommune og eit felles 

arbeidsseminar for alle kommunane. Estimert eigeninnsats per person i dette nettverket er 

20-30 timar i løpet av prosjektperioden (ca 1 år). Det er anbefalt at denne gruppa blir 

tverrfagleg samansett og består av fleire personar, men dette er opp til kvar kommune. 

I tillegg kjem deltaking frå personar utanom kommuneadministrasjonane i nokre lokale 

arbeidssamlingar. Det er vanskeleg å anslå deltakinga på desse, men i Årdalsprosjektet hadde 

tre lokale arbeidssamlingar som kvar trakk om lag 50 deltakarar.  

Framlegg til vidare prosess: 

• Administrasjonen gir tilbakemelding til Noradapt om at kommunane er positive. 

Justering av prosjektet må godkjennast av Statsforvaltaren før det startar opp. Den 

vidare dialogen går mellom Noradapt og den enkelte kommune, men Sogn KO bidreg 

når det er behov for regional samhandling i prosjektet. 

d. Kunnskapsutvikling, FOU-møte Vestlandsforsking 

I samband med styremøtet 20.10 fekk styret møte representantar frå Vestlandsforsking 

under leiing av direktør Anne Karin Hamre. Styret signaliserte at ein ønskjer   å høyre meir 

om potensialet som ligg i eit samarbeid. Vestlandsforsking ønskjer å invitere 

kommunedirektørane til eit FoU-møte der ein kan avklare og definere behov for forsking. 

Framlegg til vidare handsaming: 

• Styret spelar inn aktuelle tema for vidare samarbeid. 

• Administrasjonen går i dialog med Vestlandsforsking og lagar ein halvdagssamling 

der kommunedirektørane evt kan ha med seg ressurspersonar frå eigen organisasjon 

7. Felles barnevern i Sogn 

 

Framlegg til vedtak: 

Sogn KO rår kommunane Aurland, Luster, Lærdal, Sogndal, Vik og Årdal til å etablere ei ny 

barnevernteneste i regionen gjennom å inngå vertskommunesamarbeid om barnevern med Sogndal 

som vertskommune, med verknad frå 01.01.2027. Samarbeidet vert regulert av vedlagd 

vertskommuneavtale.  

Ei ny felles barnevernteneste i Sogn vil bidra til å styrke kvalitet, effektivitet, kompetanse og 

berekraft i tenesta, og sikre forsvarlege og likeverdige tenester for barn og familiar i regionen, i tråd 

med nasjonale føringar, lokale behov og barnas beste.  

Det vert sett eit prosjekt frå 1. januar 2026 som skal førebu etablering av ei ny felles 

barnevernteneste for kommunane. I tillegg til personalressursar frå kommunane og 

barneverntenestene, disponerer prosjektet inntil 500.000 kroner finansiert av kontingentmidlar Sogn 

KO.  

For tenesta skal vertskommuneavtale (vedlagt), overordna prosjektplan (vedlagt) og tilrådingar frå KS 

Konsulent (vedlagt) ligge til grunn. I tillegg gjeld følgjande prinsipp:  

Dersom alle 6 kommunane går inn i det nye samarbeidet, vert det  etablert ein oppmøtestad i xx 

kommune.   

Kostnadsfordeling: 25% fordelt likt pr kommune, 75% variabel del fordelt etter xxxx  

Frå oppstart vert tenesta bemanna med 29 årsverk. I løpet av ein 5-årsperiode er målet nedskalering 

med 2 årsverk.  

Fag- og organisasjonsstrukturen for felles barnevern i Sogn vert bestemt i denne prosessen. 

Kommunar som no vel å stå utanfor, kan tre inn i samarbeidet på då gjeldande vilkår.  

Sogndal kommune vil ha ansvar for og bistå kommunane som inngår i ny felles barnevernsteneste 

med gjennomføring av nødvendige prosessar etter arbeidsmiljølova og hovudavtalen med dei tilsette 

som blir omfatta av vedtaket.  

Basert på denne saka lagar kommunedirektørane likelydande saker til sine politiske utval.  

 

Vedlegg:  

1. Rapport frå KS Konsulent 26.10.2025  

2. Utkast til vertskommuneavtale  

3. Utkast til overordna Prosjektbeskrivelse 2026  

Bakgrunn  
Sogn Kommunalt Oppgåvefellesskap har sett på moglegheita for å etablere ei felles 
barnevernsteneste for kommunane Aurland, Luster, Lærdal, Sogndal, Vik og Årdal. Målet er å styrke 
kvalitet, effektivitet, kompetanse og berekraft i tenesta, og sikre forsvarlege og likeverdige tenester 
for barn og familiar i regionen, i tråd med nasjonale føringar og lokale behov.  
Sogn KO vedtok i møte 6. mai 2025 å sende framlegg om prinsippvedtak om felles barnevernteneste i 
Sogn til handsaming i kommunane. Alle 6 kommunane slutta seg til å utgreie eit utvida samarbeid.   
KS Konsulent v/Svein Helland Sivertsen vart etter anbodsprosess tildelt følgjande oppdrag:  
 
• Kartleggje og analysere dagens organisering og tenesteprofil i kvar av dei seks kommunane.  
• Vurdere tenesta opp mot relevante lover, nasjonale føringar og kunnskapsgrunnlag.  
• Gjennomføre innsiktsintervju med tilsette og leiing i kommunane.  
• Identifisere gevinstar og utfordringar ved ulike samarbeidsmodellar.  
• Tilrå ein modell for interkommunalt samarbeid, inkludert vurdering av økonomi, organisering, 

vertskommune, styring og vidare utvikling.  
• Utgreiinga skal og ha ei barnas beste-vurdering  
• Sikre politisk og administrativ forankring gjennom heile prosessen.  
  
Rapport vart publisert og presentert i ope møte på Campus i Sogndal 20. oktober. I etterkant av 
publiseringa, har det kome innspel frå ein av kommunalsjefane for korrigering av info. Endeleg 
rapport er levert 26.10.2025 og ligg vedlagt denne saka.  
  
Utgreiinga byggjer på dokumentanalyse, innsiktsintervju med tilsette og leiarar og gevinstkartlegging. 
Mandatet omfattar vurdering av dagens organisering, juridiske rammer, faglege og økonomiske 
konsekvensar, samt anbefaling av framtidig modell.   
 
Denne saka løftar hovudfunna i rapporten, drøftar nokre prinsipp og gjev tilråding for vegen vidare.  
 
Oppsummering av rapport  
 
Lovgrunnlag og nasjonale føringar  
Vertskommunesamarbeid er regulert i kommunelova § 20. Barnevernslova og oppvekstreforma 
stiller krav til kvalitet, dokumentasjon og tverrfagleg samarbeid. Små kommunar har utfordringar 
med å møte desse krava aleine.  
 
Funn og innsikt  
Intervju viser stor variasjon i synspunkt. Fleire kommunedirektørar og kommunalsjefar er positive til 
ei felles teneste, medan enkelte barnevernsleiarar og kontaktpersonar uttrykkjer bekymring for tap 
av lokal forankring og svekka oppvekstpolitikk. Det er semje om at større fagmiljø gir betre 
kompetanse, robustheit og ressursutnytting.  
 
Gevinstar ved interkommunalt samarbeid  
• Større og meir robust fagmiljø  
• Høgare kompetanse og spesialisering  
• Betre rettstryggleik og kontinuitet for brukarane  
• Mindre habilitetsutfordringar  
• Potensial for økonomiske innsparingar  

Tilråding modell  
 
KS Konsulent tilrår eit administrativt vertskommunesamarbeid med verksemdsoverdraging, der 
Sogndal kommune blir vertskommune. Tenesta får nytt namn og skal ha hovudkontor i Sogndal og 
ein oppmøtestad lokalisert i Årdal eller Lærdal. I tillegg skal tenesta vere tilgjengeleg nær brukarane. 
Frå oppstart skal tenesta ha 29 årsverk, med potensiale for nedskalering dei første driftsåra.  
 

  
  
Barnets beste  
 
Rapporten konkluderer med at etablering av ei felles teneste vil vere klart til barnets beste, ved å 
styrke kvalitet, stabilitet og rettstryggleik i tråd med barnevernslova og Grunnlova § 104.  
 
Økonomi og kostnadsfordeling  
 
Under ligg utkast til budsjett basert på Sogn Barnevern sitt budsjett for 2026. Sogn Barnevern har i 
2026 20,3 årsverk, og utkastet skalerer dette til 29, for å syne økonomien i ei felles teneste. Det er og 
laga eit scenario for når ein har lukkast med å nedskalere tenesta til 27 årsverk.   
 

  
*Kostnad til barnevernsvakt er uavhengig av tal årsverk.  

KS Konsulent rår samarbeidet til å dele ein prosentsats av kostnadane likt mellom kommunane, og 
ein del utfrå tal barn i kommunen, 0-17år eller 0-24 år. Sogn KO gjorde i møte 20.10.2025 vedtak om 
at ein legg følgjande prinsipp som hovudregel til grunn for fordeling av kostnader for nye 
tenestesamarbeid:   
 

• 25% fordelt likt pr kommune   

• 75% variabel del fordelt etter folketal eller anna relevant kriterium knytt til tenesta  
  
Tabellen under viser tal innbyggarar i dei ulike aldersgruppene og kva utslag dei gjev ved bruk som 
kriterium for fordeling av dei variable kostnadane. Basert på budsjettutkastet sin totalkostnad på 
29 215 093 kr, vert fordeling mellom kommunane slik ved bruk av dei ulike kriteria:  
 

  
 
Hjelpetiltak og plasseringar vert kostnadsført i bustadkommunen til brukaren.   
 
Lokalisering av oppmøtestad  
 
KS konsulent peikar i sin rapport på at det bør etablerast ein oppmøtestad i Årdal eller Lærdal 
dersom kommunane Årdal, Lærdal og Aurland vel å inngå i samarbeidet.   
Det er gode argument for lokalisering i begge kommunane. KS Konsulent peikar på nokre objektive 
kriterium for lokaliseringa:  
• Dagens saksmengde i dei tre barnevernstjenestene  
• Avstand for brukar  
• Tilgjengelegheit/transport  
• Reiseveg for tilsette  
• Rekruttering  
• Lokaliteter  
• Befolkningsframskrivninger  
• Fordeling av ansvar for interkommunale samarbeid mellom kommuner, politiske 

samarbeidavtaler  
 

Styret i Sogn KO slutta seg 19. august til ei enkel vurderingsmatrise for som støtteverktøy i val av 
vertskommune. Den brukar fleire av dei same kriteria.   
 
Ved å nytte matrisa vil ein sjå kvifor Aurland ikkje er peika på som lokalisering av ein oppmøtestad. 
Vidare vil ein sjå at det er færre tilsette i dagens tenester busett i Lærdal enn i Årdal. Nærleiken til 
brukarane, geografiske omsyn, mogelegheiter for pendling og fordeling av vertskommuneansvar og 
er scora i Lærdal sin favør. I ei slik vurdering er Lærdal i sum det rette valet.  

Vurderingsmatrisa opnar og for å legge til andre vurderingskriterium, og i saka om felles barnevern er 
overgangsrisiko ein avgjerande faktor. Denne vert vurdert som vesentleg i høve Årdal, og i dette 
bilete er Årdal lokaliseringsstad for avdelingskontoret.  
 

  
 
Demografi og saksmengde  
 
I dei tre kommunane bur det totalt 1.647 barn i aldersgruppa 0-17 år (01.01.2025). Av desse bur 55,9 
% i Årdal kommune, 25,5 % i Lærdal kommune, og 18,6 % i Aurland kommune.  
67 % av saksmengden knytt til undersøking- og tiltakssaker er i Årdal, medan 33 % er i 
Aurland/Lærdal.   
 
Regionale befolkningsframskrivinger for dei tre kommunane for aldersgruppen 0-17 år fram mot 
2050, syner auke i Aurland, stor minus i Årdal og moderat minus i Lærdal.  
 

Administrasjonen har utfordra KS Konsulent på spørsmålet om lokalisering av oppmøtestad, 
og fått følgjande innspel:  
 
Antall barn og unge i aldersgruppen 0-17 år bosatt i de tre kommunene, dagens saksmengde knyttet 
til aktive undersøkelser og tiltakssaker, antallet ansatte i de to tjenestene som i dag er bosatt i Årdal 
kommune, og nærheten til de berørte familiene, gjør Årdal til det mest hensiktsmessige stedet å 
plassere barnevernskontoret. Dette vil sikre en mer effektiv, tilgjengelig tjeneste, tilpasset dagens og 
fremtidens behov i regionen.  
 
Oppsummert: Både Årdal og Lærdal er god lokalisering for ein oppmøtestad for kommunane 
Aurland, Lærdal og Årdal. Når ein ønskjer å byggje ei ny teneste, kan det vere kulturbyggjande å 
etablere dei tilsette i dei to tenestene på ein ny plass. Samstundes finst det eit etablert miljø med 5 
årsverk i Årdal samlokalisert med relevante fagmiljø i tenlege lokale.  

Vidare prosess  
Det vert no lagt til rette for at kommunane kan handsame saka om felles barnevern politisk dei neste 
månadane. Når dei seks kommunane har gjort sine vedtak, og vertskommuneavtale er signert, vert 
styringsgruppa kalla inn. Styringsgruppa har i lag med vertskommunen ansvar for førebuing av 
samarbeidet fram til etablering 01.01.2027.   
 
Dersom kommunane vedtek å inngå i eit interkommunalt samarbeid på eit område der kommunen 
tidlegare har gjennomført oppgåvene sjølv, kan det bli spørsmål om overføringa av verksemda til eit 
samarbeid er å sjå som ei verksemdsoverdraging etter aml. § 16. Endra organisering fordrar drøfting 
med tillitsvalde, jf. aml. § 16-5 og HA del C § 3-1.   
 
Arbeidstakarar som blir omfatta skal så tidleg som mogleg få informasjon om 
verksemdsoverdraginga. Særskilt informasjon om grunngjeving for overdraginga, dato for 
overdraging, dei rettslege, økonomiske og sosiale følgjene av overdraginga for arbeidstakarane, 
endringar i tariffavtaleforhold, planlagde tiltak, reservasjons- og fortrinnsrett, ev. rettskrav og kva 
fristar som gjeld.  
  
Sogndal kommune har ansvar for å bistå kvar enkelt kommune med å gjennomføre nødvendige 
prosessar i samband med verksemdsoverdraginga.  

8. Skog i Sogn 

 

Skog i Sogn 

Framlegg til vedtak: 

Styret gjer slikt vedtak: 

1. Vertskommune for skogsamarbeidet vert:  

- 

2. Framlegg til vertskommuneavtale for skogsamarbeid vedlagt budsjettkalkyle blir lagt fram for 

politisk handsaming i kommunane slik det ligg føre. 

3. Styret har følgjande innspel til den felles saksutgreiinga som skal til  

politisk handsaming i kommunane: 

-  

 

Vedlegg: 

1. Framlegg til samarbeidsavtale om skog og budsjettkalkyle 

2. Utkast til felles saksutgreiing til kommunane  

 

Saksframlegg: 

Høyanger kommune har som kjent meldt seg ut av den gjeldande avtalen om skogsamarbeid. Som 

vedteke i styret vil samarbeidet få ny form og vil bli organisert som eit vertskommunesamarbeid slik 

vi har for andre tenestesamarbeid.  

I førre styremøte melde kommunane Sogndal og Vik interesse for å vera vertskommune.  

Administrasjonen har utgreidd vertskommune utifrå vedteken vurderingsmal for vekting (vedlegg 1). 

Modellen tek utgangspunkt i sju faktorar som blir vurdert i høve kor viktig den er for den aktuelle 

tenesta. Deretter er dei to kommunane gitt ei vekting for kvar faktor. Utgreiinga viser kva kommunar  

som kan vera aktuelle og gir styret eit grunnlag for å konkludere om vertskommune. Det treng ikkje 

nødvendigvis vera kommunen som får høgast skår som blir vertskommune.  

 

Styret må ta stilling til val av vertskommune i dette møtet. 

Samarbeidsavtalen vert lagt for styret i dette møte for tilråding før den går til handsaming i 

kommunestyra november-desember. 

Budsjett og fordelingsmodell 

Budsjettkalkyle og fordelingsmodell vart handsama i styremøtet 4. juni.  

Gjeldande fordelingsmodell er gjennomsnitt i prosent av dei tre kriteria drivverdig skog, planta skog 

og tal bruk. Kostnadsfordelinga som er foreslått i samarbeidsavtalen byggjer på gjeldande 

fordelingsmodell. Ettersom styret vedtok ein annan fordelingsmodell til bruk som hovudregel, er 

denne teke med som alternativ i vedlagde budsjettkalkyle. I framlegg til samarbeidsavtale er 

gjeldande fordelingsmodell teke inn.  

Vidare prosess  

Når kommunar vedtek å inngå i eit interkommunalt samarbeid på eit område der kommunen 

tidlegare har gjennomført oppgåvene sjølv, kan det bli spørsmål om overføringa av verksemda til eit 

samarbeid er å sjå som ei verksemdsoverdraging etter aml. § 16. Endra organisering fordrar drøfting 

med tillitsvalde, jf. aml. § 16-5 og HA del C § 3-1.   

Arbeidstakarar som blir omfatta skal så tidleg som mogleg få informasjon om 

verksemdsoverdraginga. Særskilt informasjon om grunngjeving for overdraginga, dato for 

overdraging, dei rettslege, økonomiske og sosiale følgjene av overdraginga for arbeidstakarane, 

endringar i tariffavtaleforhold, planlagde tiltak, reservasjons- og fortrinnsrett, ev. rettskrav og kva 

fristar som gjeld.  

Vertskommunen har ansvar for å bistå kvar enkelt kommune med å gjennomføre nødvendige 

prosessar i samband med verksemdoverdraginga.  

9. Plan i Sogn – Kart, oppmåling og GIS 

 

Framlegg til vedtak:  

Styret har følgjande innspel til felles saksutgreiing som skal til politisk handsaming i kommunane 

Luster, Lærdal, Sogndal, Vik og Årdal: 

- 

- 

 

Vedlegg:  

1. Felles saksframlegg om samarbeidsavtale om kart, oppmåling og GIS 

2. Vedlegga til saka:  

- Samarbeidsavtalen 

- Budsjett og fordelingsmodell 

- Utgreiing om samarbeidet 

  

Saksframstilling: 

Styret vedtok i sist møte 20. oktober: 

1. Framlegg til vertskommuneavtale for kart, oppmåling og GIS med vedlagde budsjettkalkyle 

blir lagt fram for politisk handsaming i kommunane slik det ligg føre.  

2. Verknadsdato for vertskommunesamarbeidet blir sett til 01.01.2027. 

Under handsaminga av saka ba styret om å få utkast til felles saksframlegg før saka går til politisk 

handsaming i kommunane.  

Administrasjonen sitt utkast til slik felles saksframlegg inkludert vedlegga i saka, følgjer vedlagt.  

10. Møteplan for styret  

 

Framlegg til vedtak:  

Møteplan for styret i 2026: 

10. februar 

7. april  

1.-2. juni  

18. august  

13. oktober  

24. november 

Saksframstilling: 

Arbeidsutvalet har vedteke slik møteplan for dei politiske møta:  

Sognatinget: 13. april og 9. november  

Arbeidsutvalet: 30. januar, 9. mars, 15. juni, 8. september og 7. desember 

Representantskapet i Sogn KO: 9. mars og 7. desember 

Administrasjonen foreslår seks møte i 2026, fordelt på tre fysiske og tre digitale. Møtet i juni blir med 

overnatting. For dei andre møta vil saksomfanget ligge til grunn om møtet blir digitalt eller fysisk. 

Styremøta er lagt til andre tidspunkt enn dei politiske møta i Sognarådet. Det er teke omsyn til at 

styret skal handsama budsjett og rekneskap/årsmelding før møte i representantskapet i Sogn KO.  

11. Vertskommunesamarbeid om NAV  

 

Framlegg til vedtak: 

1. Styret tilrår at vertskommune for Nav region Sogn blir:  

-  

 

2. Styret ber vertskommunen i samarbeid med kommunane om å utarbeidde framlegg til 

samarbeidsavtale, budsjettkalkyle og fordelingsmodell som kan nyttast til saka 10. februar. 

 

Saksframstilling: 

 

Rapport om Nav-kontor region Sogn vart lagt fram for styret 20. oktober. Styret vedtok i møtet:  

 

Styret rår kommunane til å inngå eit vertskommunesamarbeid Nav-kontor i region Sogn 

basert på tilrådinga frå prosjektgruppa. Sogn KO bidreg med felles saksutgreiing til 

kommunane.  

 

Tenestekatalogen frå oppstart tek med seg flyktningteneste og husbank, men tenesta må i 

dialog med kommunane få rammer til å utvikle katalogen utifrå framtidige behov.  

 

Styret ber administrasjonen å utgreie Sogndal og Årdal som vertskommune for samarbeidet.  

 

Val av vertskommune 

Administrasjonen har nytta vurderingsmal for val av vertskommune. Denne malen slutta styret seg til 

i møtet 19. august. Verktøyet har sju faktorar som er vurdert i høve kor viktig den er for den aktuelle 

tenesta. Deretter er dei to kommunane gitt ei vekting for kvar faktor. Det treng ikkje nødvendigvis 

vera kommunen som får høgast skår som blir vertskommune. Samla skår viser at dei to kommunane 

kjem tilnærma likt ut. Styret bør velje vertskommune i dette møtet.  

Vidare arbeid 

Administrasjonen tilrår at styret set ned ei arbeidsgruppe med representantar frå kommunane og 

Sogn KO for å utarbeidde samarbeidsavtale og budsjett for samarbeidet.  

Tidsplan 

2. september 2025 Rapport med tilråding presentert for styringsgruppa. 

September Kommuneleiinga presenterer rapporten og tidsplan for arbeidet til 
tilsette og tillitsvalde i NAV. 

September-oktober 2025 Tilbod til kommunane om at prosjektleiar presenterer rapporten i 
kommunestyra. 

20. oktober Handsaming i styret til Sogn KO. Vedtak om eventuell vidare 
utgreiing. 

3. november Styret handsamar val av vertskommune og arbeidet med 
samarbeidsavtale og budsjett startar opp 

4. november Orientering frå styret til Sognatinget. 

10. februar 2026 Samarbeidsavtale, budsjettkalkyle og felles saksutgreiing til 
handsaming i styremøte.  
Styret tek stilling til prosjektorganisering, overordna prosjektplan 
og finansiering av eigne midlar.  

Februar-mars 2026 Vertskommuneavtale til politisk handsaming i kommunane. 

Mars-desember  Planlegging av felles teneste i samsvar med prosjektplan  

1. januar 2027  Oppstart ny teneste 

12. Plan for styret sitt arbeid og ønske for neste møte 

 

Framlegg til vedtak:  

Styret vedtek planen slik den ligg føre. 

Vedlegg: 

Plan for styret sitt arbeid.xlsx 

Saksframstilling: 

Tenesteutviklar har utarbeidd plan for styremøta for å gje oversikt og struktur over planlagde saker 

og aktivitetar. Styret har vedteke at planen blir fast sak i styremøta for rullering og vidareutvikling av 

planen.  

 

13. Organisering av arbeidet 

Sogn KO er framleis ein ung organisasjon. Vi har alle gjort oss erfaringar det er nyttig dele, og fleire 

har tankar om korleis vi skal arbeide vidare. 

Administrasjon og styreleiar vil innleie til ei drøfting av arbeidsform og arbeidsfordeling, men og løfte 

blikket til kva vi har ambisjonar om, kva som er viktig å lukkast med og kva mål vi skal setje oss. 

 

14. Evaluering av møtet 

 

15. Ymse  

 

 

 

https://sogndalkommune.sharepoint.com/:x:/s/OPP-SognRegionrad-SognKO/ESArCEFNEG9KmF-4ubySdTkBegyyn_0TQZ0QatHA_bP0Ow?e=wbaD0d

